
Halasyesha Ashtakam

હાલાસ્યેશાષ્ટકમ્

શૈલાધીશસુતાસહાય સકલામ્નાયાન્તવેદ્ય પ્રભો!
શૂલોગ્રાગ્રવિદારિતાન્ધક સુરારાતીન્દ્રવક્ષસ્થલ ।

કાલાતીત! કલાવિલાસ! કુશલ ત્રાયેત તે સન્તતં
હાલાસ્યેશ કૃપાકટાક્ષલહરી મામાપદામાસ્પદમ્॥ ૧॥

કોલાચ્છચ્છદ્મરૂપમાધવ સુરજ્યેષ્ઠાતિદૂરાઙ્ઘ્રિક !
નીલાર્ધાઙ્ગ ! નિવેશનિર્જરધુનીભાસ્વજ્જટામણ્ડલ!।

કૈલાસાચલવાસ! કાર્મુકહર! ત્રાયેત તે સન્તતં
હાલાસ્યેશ કૃપાકટાક્ષલહરી મામાપદામાસ્પદમ્॥ ૨॥

ફાલાક્ષિપ્રભવપ્રભઞ્જનસખ પ્રોદ્યત્સ્ફુલિઙ્ગચ્છટા -
તૂલાનઙ્ગકચારુસંહનન  સન્મીનેક્ષણાવલ્લભ ।

શૈલાદિપ્રમુખૈર્ગણૈઃ સ્તુતગુણ ત્રાયેત તે સન્તતં
હાલાસ્યેશ કૃપાકટાક્ષલહરી મામાપદામાસ્પદમ્॥ ૩॥

માલાકલ્પિતમાલુધાનફણસન્માણિક્યભાસ્વત્તનો
મૂલાધાર! જગત્ત્રયસ્ય મુરજિન્નેત્રારવિન્દાર્ચિત   ।

સાલાકારભુજાસહસ્ર! ગિરિશ! ત્રાયેત તે સન્તતં
હાલાસ્યેશ કૃપાકટાક્ષલહરી મામાપદામાસ્પદમ્॥ ૪॥

બાલાદિત્યસહસ્રકોટિસદૃશોદ્યદ્વેગવત્યાપગા
વેલાભૂમિવિહારનિષ્ઠ! વિબુધસ્રોતસ્વિનીશેખર! ।

બાલાવર્ણ્યકવિત્વભૂમિસુખદ! ત્રાયેત તે સન્તતં
હાલાસ્યેશ કૃપાકટાક્ષલહરી મામાપદામાસ્પદમ્॥ ૫॥

કીલાલાવનિપાવકાનિલનભશ્ચન્દ્રાર્કયજ્વાકૃતે!
કીલાનેકસહસ્રસઙ્કુલશિખિસ્તમ્ભસ્વરૂપામિત ।

ચોળાદીષ્ટગૃહાઙ્ગનાવિભવદ ! ત્રાયેત તે સન્તતં
હાલાસ્યેશ કૃપાકટાક્ષલહરી મામાપદામાસ્પદમ્॥ ૬॥

હાલાસ્યેશાષ્ટકમ્

લીલાર્થાઞ્જલિમેકમેવ ચરતાં સામ્રાજ્યલક્ષ્મીપ્રદ!
સ્થૂલાશેષચરાચરાત્મક જગત્સ્થૂણાષ્ટમૂર્તે! ગુરો!।

તાલાઙ્કાનુજફલ્ગુનપ્રિયકર! ત્રાયેત તે સન્તતં
હાલાસ્યેશ કૃપાકટાક્ષલહરી મામાપદામાસ્પદમ્॥ ૭॥

હાલાસ્યાગતદેવદૈત્યમુનિસઙ્ગીતાપદાનક્વણ -

ત્તૂલાકોટિમનોહરાઙ્ઘ્રિકમલાનન્દાપવર્ગપ્રદ  ।
શ્રીલીલાકર! પદ્મનાભ! વરદ! ત્રાયેત તે સન્તતં

હાલાસ્યેશ કૃપાકટાક્ષલહરી મામાપદામાસ્પદમ્॥ ૮॥
લીલાનાદરમોહતઃ કપટતો યદ્વા કદમ્બાટવી-

હાલાસ્યાધિપતીષ્ટમષ્ટકમિદં સર્વેષ્ટસન્દોહનમ્ ।
આલાપાનફલાન્વિહાય સતતં સઙ્કીર્તયન્તીહ યે

તે લાક્ષાર્દ્રપદાબલાભિરખિલાન્ ભોગાન્ લભન્તે સદા॥ ૯॥
ઇતિ શ્રીહાલાસ્યેશાષ્ટકં સમ્પૂર્ણમ્ ।

